Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн ТӨСЛИЙН
ҮР НӨЛӨӨг үнэлэх СУДАЛГАА

НЭГ. ЕРӨНХИЙ МЭДЭЭЛЭЛ

БНМАУ-ын олон улсын гэрээ байгуулах, биелүүлэх, цуцлах журмын тухай 1985 оны хуулийг шинэчилж
, 1993 онд Олон улсын гэрээний тухай хуулийг баталсан. Олон улсын гэрээний тухай 1993 оны хууль анх батлагдах үеийн Монгол Улсын дипломат харилцаатай улсын тоо, хоёр талт гэрээ, нэгдэн орж буй олон талт гэрээний тоо нь өнөө үетэй харьцуулахад бага байсан. 

Тус хуульд 1998, 2012 онд нэмэлт, өөрчлөлт оруулж байсан хэдий ч хуулийн хэрэглэх хүрээ буюу үйлчлэх харилцааг нарийвчлан зохицуулаагүй, гэрээнд гарын үсэг зурах, гэрээг бүрдүүлэгч баримт бичгийг солилцох, соёрхон батлах, хүлээн зөвшөөрөх, батлах, нэгдэн орох зэрэг Олон улсын гэрээний эрх зүйн тухай Венийн конвенцид
 тусгасан олон улсын гэрээ байгуулах арга, хэлбэрийг бүрэн тусгаагүй,  олон улсын гэрээг үйлдэх хэл, орчуулга хийх, орчуулгыг хянан баталгаажуулах байгууллагыг тодорхойлоогүй зэрэг дутагдалтай талыг арилгах үүднээс холбогдох асуудлыг зохицуулсан хуулийг шинэчлэх шаардлага үүссэн юм. 

Энэ хүрээнд, УИХ-ын Аюулгүй байдал, гадаад бодлогын байнгын хорооны 2011 оны 5 дугаар сарын 17-ны өдрийн 5 дугаар тогтоол, Үндэсний аюулгүй байдлын зөвлөлийн 2014 оны 9 дүгээр сарын 22-ны өдрийн 46/26 дугаар зөвлөмжийг баталж, улмаар Олон улсын гэрээний тухай 1993 оны хуулийг шинэчилж, батлуулах үүрэг, зөвлөмжийг Засгийн газарт өгсөн. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд заасан журмын дагуу Олон улсын гэрээний тухай хуулийн шинэчилсэн найруулгын төслийг боловсруулж, 2015 оны 10 дугаар сарын 14-ний өдөр УИХ-д өргөн мэдүүлсэн. Тус хуулийг 2016 оны 12 дугаар сарын 1-ний өдөр баталж, 2017 оны 1 дүгээр сарын 1-ний өдрөөс эхлэн хүчин төгөлдөр үйлчилж эхэлсэн.  

Олон улсын гэрээний тухай хуулийн шинэчилсэн найруулга хүчин төгөлдөр үйлчилж эхлэхтэй холбогдуулан Олон улсын гэрээний тухай 1993 оны хуулийг хүчингүй болгох тухай хуулийн төслийг 2016 оны 12 дугаар сарын 27-ны өдөр Улсын Их Хуралд өргөн мэдүүлж хуулийн төслийг чуулганы нэгдсэн хуралдаанаар хэлэлцэх явцад Улсын Их Хурлын гишүүдээс Олон улсын гэрээний тухай хуулийн шинэчилсэн найруулгын зарим хэсэгт нэмэлт, өөрчлөлт оруулах санал гаргаж хуулийг хүчингүй болгоогүйгээс нэг асуудлыг зохицуулсан хоёр хуультай байх нөхцөл бий болоод байна.  

  
Үүнтэй холбогдуулан хуулийн давхардлыг арилгах, шинэчилсэн найруулгын зохицуулалтыг илүү ойлгомжтой болгох, байгууллагын эрх хэмжээний хуваарилалтыг тодорхой болгох үүднээс Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийг, 1993 оны 12 дугаар сарын 28-ны өдөр батлагдсан Олон улсын гэрээний тухай хуулийг хүчингүй болсонд тооцох тухай хуулийн төслийн хамт боловсруулсан.   
 

Хуулийн төсөл нь 4 зүйлтэй. 

Төслийн 1 дүгээр зүйлд тусламжийн хүрээнд хөнгөлөлт, чөлөөлөлт үзүүлэх татварын төрлийг нарийвчлан зохицуулах үүднээс Олон улсын гэрээний тухай хуулийн шинэчилсэн найруулгын 8.3.1 дэх заалтын “татвараас” гэсний өмнө “гаалийн болон нэмэгдсэн өртгийн албан” гэж нэмнэ. 
2 дугаар зүйлийн дагуу шинэчилсэн найруулгын 35 дугаар зүйлийг бүхэлд нь өөрчлөн найруулж, хууль тогтоомж зөрчин байгуулсан олон улсын гэрээг хүчингүй болгох шийдвэр гаргах эрх бүхий этгээд болон тухайн шийдвэрийг үндэслэн олон улсын эрх зүйн хэм хэмжээний дагуу хүчингүй болгох асуудлыг шийдвэрлүүлэх эрх бүхий байгууллагыг тодорхой болгох зорилгоор хууль зөрчин байгуулсан соёрхон баталсан олон улсын гэрээг Улсын Их Хурал, Засгийн газрын байгуулсан буюу баталсан олон улсын гэрээг Улсын Их Хурал хүчингүй болгохоор зохицуулав. Тус олон улсын гэрээг хүчингүй болгох шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл олон улсын байгууллагад уламжилж шийдвэрлүүлнэ гэж өөрчлөн найруулсан. 


3 дугаар зүйлд визийн нөхцөл, хураамжаас хөнгөлөх, чөлөөлөх зохицуулалт бүхий олон улсын гэрээг Засгийн газар байгуулахаар заасан Олон улсын гэрээний тухай хуулийн шинэчилсэн найруулгын 8 дугаар зүйлийн 8.3.2 дахь хэсгийг олон улсын эрх зүйн харилцан адил хандах зарчимд нийцүүлэн “Монгол Улсад” гэснийг “Иргэд харилцан” гэж өөрчлөхөөр тусгав. 

4 дүгээр зүйлд хуулийг дагаж мөрдөх хугацааг зохицуулсан болно. 

ХОЁР. шалгуур үзүүлэлт

Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн үр нөлөөг үнэлэхдээ дор дурдсан шалгуур үзүүлэлтийг сонгон авч шалгуур үзүүлэлт тус бүрээр хуулийн төслийн үр нөлөөг үнэлэв:
1. Зорилгод хүрэх байдал;
2. Харилцан уялдаа.
3. Практикт хэрэгжих боломж

4. Ойлгомжтой байдал 

5. Зардал

Тус хуулийн төсөл нь улс болон засгийн газар хоорондын хоёр болон олон талт олон улсын гэрээг соёрхон батлах, гэрээний үйлчлэлийг дуусгавар болгохтой холбогдон үүсэх харилцааг зохицуулах зорилготой учир иргэн, хуулийн этгээд тус хуулийн дагуу үүрэг хүлээхгүй тул аргачлалд дурдсан хүлээн зөвшөөрөгдөх байдлыг тогтоох шалгуурыг тус хуулийн үр нөлөөг үнэлэхэд ашиглах шаардлагагүй гэж үзсэн болно. 

Иймээс хуулийн төслийн үр нөлөөг дээр дурдсан 5 шалгуураар үнэлэв. 

1. Зорилгод хүрэх байдлыг үнэлэх шалгуур үзүүлэлтээр Үзэл баримтлалд тусгасан хуулийн төслийг батлуулах дараахь үндсэн зорилгодоо хүрч чадах эсэхийг үнэлэхийг зорив. Үүнд:

-  Үндсэн хуулийн 25 дугаар зүйлийн 25.1.7 дахь хэсэгт заасан УИХ-ын албан татварын бодлогыг тодорхойлох онцгой бүрэн эрхийг хөндөж болзошгүй тусламжийн хүрээнд татвараас хөнгөлөх, чөлөөлөх зохицуулалт бүхий олон улсын гэрээг Засгийн газар батлах тухай заалтыг Үндсэн хууль, Гаалийн тариф, гаалийн татварын тухай хууль, Нэмэгдсэн өртгийн албан татварын тухай хуульд нийцүүлэн нарийвчлан томъёолох.
- Хууль тогтоомж зөрчин байгуулсан олон улсын гэрээг хүчингүй болгох шийдвэр гаргах эрх бүхий этгээдийг Үндсэн хууль бусад хуульд нийцүүлэн тодорхой тусгаснаар хуулийн зохицуулалт илүү ойлгомжтой болно.
2. Харилцан уялдаа гэсэн шалгуур үзүүлэлтээр төслийн зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцэж буй эсэх, төрийн байгууллагын чиг үүрэг давхардсан, зөрчилдсөн эсэхийг тогтоохыг зорив.   
3. Практикт хэрэгжих боломж гэсэн шалгуур үзүүлэлтийн хүрээнд  тухайн хуулийн төслийн зохицуулалтыг дагаж мөрдөх буюу хэрэгжүүлэх  боломжтой эсэхийг, тухайлбал хуулийн төслийг хэрэгжүүлэх этгээд байгаа эсэх, тэдгээр этгээдэд тухайн хуулийн төслийг хэрэгжүүлэх санхүүгийн болон хүний нөөцийн боломж, бололцоо байгаа эсэхийг шалгахыг зорив.  

4. Ойлгомжтой байдал гэсэн шалгуур үзүүлэлтийн хүрээнд тухайн хуулийн төслийн зохицуулалт түүнийг хэрэглэх, хэрэгжүүлэх этгээдийн хувьд ойлгомжтой, логик дараалалтайгаар боловсруулсан эсэхийг тодорхойлохыг зорьсон болно. 

5. Зардал гэсэн шалгуур үзүүлэлтийн хүрээнд хуулийн төслийн зорхицуулалт иргэн, аж ахуйн нэгж, байгууллага болон улсын төсөвт ачаалалт, хөнгөлөлтийг үүсгэх, төрийн байгууллагад хуулийн төслийг хэрэгжүүлэхэд үүсэх зардал, уг зардлын улмаас үүсэх үр дагавар зэргийг тооцов.
ГУРАВ. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ХЭСгийг сонгох
Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн дараахь төслийн үр нөлөөг шалгуур үзүүлэлт тус бүрээр үнэлэхээр сонгов. 
	1 дүгээр зүйл. Олон улсын гэрээний тухай хуулийн 8.3.1 дэх заалтын “татвараас” гэсний өмнө “гаалийн болон нэмэгдсэн өртгийн албан” гэж нэмсүгэй. 
2 дугаар зүйл. Олон улсын гэрээний тухай хуулийн дараахь зүйлийг доор дурдсанаар өөрчлөн найруулсугай: 

1/35 дугаар зүйл:

“35 дугаар зүйл. Хууль тогтоомж зөрчиж байгуулсан олон улсын гэрээ

35.1. Энэ хуулийн 6 дугаар зүйлд заасан байгууллага, албан тушаалтан олон улсын гэрээ байгуулах эрх хэмжээний талаарх хууль тогтоомжийг зөрчин гэрээ байгуулсан бол тухайн олон улсын гэрээг дараахь байгууллага авч хэлэлцэж хүчингүй болгож болно:

35.1.1. Соёрхон баталсан олон улсын гэрээг Монгол Улсын Их Хурал;

35.1.2. Монгол Улсын Засгийн газрын байгуулсан буюу баталсан олон улсын гэрээг Монгол Улсын Их Хурал. 

35.2. Энэ зүйлийн 35.1 дэх хэсэгт заасан хүчингүй болгох тухай шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл  олон улсын байгууллагад уламжилж шийдвэрлүүлнэ.

35.3. Энэ хуулийн 35.1-д заасан зөрчил гаргасан албан тушаалтанд холбогдох хууль тогтоомжийн дагуу хариуцлага хүлээлгэнэ.”

3 дугаар зүйл. Олон улсын гэрээний тухай хуулийн 8.3.2. дахь заалтын “Монгол Улсад” гэснийг “Иргэд харилцан” гэж  өөрчилсүгэй.

4 дүгээр зүйл. Энэ хуулийг 2017 оны ... дүгээр сарын ...-ны өдрөөс эхлэн дагаж мөрдөнө. 


ДӨРӨВ. ХУУЛИЙН ТӨСЛИЙН ҮР НӨЛӨӨГ ҮНЭЛЭХ

Энэхүү судалгааны 2 дугаар бүлэгт сонгон авсан шалгуур үзүүлэлтийн дагуу төслийн холбогдох зохицуулалтыг үр нөлөөг нь үнэлэх, шалгах хэрэгслийн хамт Хүснэгт 1-т үзүүлэв. 
Хүснэгт 1.

	
	Шалгуур үзүүлэлт
	Үр нөлөөг тооцох хэрэгсэл
	Шалгах хэрэгсэл

	1.
	Зорилгод хүрэх байдал
	1 дүгээр зүйл. Олон улсын гэрээний тухай хуулийн 8.3.1 дэх заалтын “татвараас” гэсний өмнө “гаалийн болон нэмэгдсэн өртгийн албан” гэж нэмсүгэй. 

	Зорилгод дүн шинжилгээ хийх

	
	
	2 дугаар зүйл. Олон улсын гэрээний тухай хуулийн дараахь зүйлийг доор дурдсанаар өөрчлөн найруулсугай: 

1/35 дугаар зүйл:

“35 дугаар зүйл. Хууль тогтоомж зөрчиж байгуулсан олон улсын гэрээ

35.1. Энэ хуулийн 6 дугаар зүйлд заасан байгууллага, албан тушаалтан олон улсын гэрээ байгуулах эрх хэмжээний талаарх хууль тогтоомжийг зөрчин гэрээ байгуулсан бол тухайн олон улсын гэрээг дараахь байгууллага авч хэлэлцэж хүчингүй болгож болно:

35.1.1. Соёрхон баталсан олон улсын гэрээг Монгол Улсын Их Хурал;

35.1.2. Монгол Улсын Засгийн газрын байгуулсан буюу баталсан олон улсын гэрээг Монгол Улсын Их Хурал. 

35.2. Энэ зүйлийн 35.1 дэх хэсэгт заасан хүчингүй болгох тухай шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл  олон улсын байгууллагад уламжилж шийдвэрлүүлнэ.

35.3. Энэ хуулийн 35.1-д заасан зөрчил гаргасан албан тушаалтанд холбогдох хууль тогтоомжийн дагуу хариуцлага хүлээлгэнэ.”


	

	2.
	Харилцан уялдаа
	Хуулийн төсөл бүхэлдээ
	Хуулийн төслийн зохицуулалт бусад хуультай хэрхэн нийцэж буй уялдаа холбоог шалгах

	3.
	Практикт хэрэгжих боломж
	2 дугаар зүйл. Олон улсын гэрээний тухай хуулийн дараахь зүйлийг доор дурдсанаар өөрчлөн найруулсугай: 

1/35 дугаар зүйл:

“35 дугаар зүйл. Хууль тогтоомж зөрчиж байгуулсан олон улсын гэрээ

35.1. Энэ хуулийн 6 дугаар зүйлд заасан байгууллага, албан тушаалтан олон улсын гэрээ байгуулах эрх хэмжээний талаарх хууль тогтоомжийг зөрчин гэрээ байгуулсан бол тухайн олон улсын гэрээг дараахь байгууллага авч хэлэлцэж хүчингүй болгож болно:

35.1.1. Соёрхон баталсан олон улсын гэрээг Монгол Улсын Их Хурал;

35.1.2. Монгол Улсын Засгийн газрын байгуулсан буюу баталсан олон улсын гэрээг Монгол Улсын Их Хурал. 

35.2. Энэ зүйлийн 35.1 дэх хэсэгт заасан хүчингүй болгох тухай шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл  олон улсын байгууллагад уламжилж шийдвэрлүүлнэ.

35.3. Энэ хуулийн 35.1-д заасан зөрчил гаргасан албан тушаалтанд холбогдох хууль тогтоомжийн дагуу хариуцлага хүлээлгэнэ.”
	Практикт турших боломжгүй учир хэрэгжүүлэх байгууллагуудаас санал авах

	4.
	Ойлгомжтой байдал
	Хуулийн төсөл бүхэлдээ
	Ойлгомжтой байдлыг шалгах. Ингэхдээ хэрэгжүүлэх байгууллагуудын саналыг авах

	5.
	Зардал
	Хуулийн төсөл бүхэлдээ
	Зардлын тооцоо хийх


4.1. Зорилгод дүн шинжилгээ хийх. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийг боловсруулах болсон шаардлага нь Олон улсын гэрээний тухай хуулийн шинэчилсэн найруулгын 35 дугаар зүйлийн зохицуулалтыг илүү ойлгомжтой болгох, тусламжийн хүрээнд  татвараас хөнгөлөх, чөлөөлөх болон визийн нөхцөл, хураамжаас чөлөөлөх зохицуулалт бүхий олон улсын гэрээг батлах эрх бүхий байгууллагын эрх хэмжээний хуваарилалтыг тодорхой болгож, ийм төрлийн гэрээ байгуулах процедурыг хөнгөвчлөхөд оршино. 

Зээл, тусламжийн хэлэлцээрийг соёрхон батлахад цаг хугацаа их шаардагддаг учир тусламжийн хүрээнд олгож буй бараа, материал гааль дээр удаан хугацаагаар хадгалагдах, зарим тохиолдолд гаалийн болон нэмэгдсэн өртгийн албан татварыг төрийн байгууллага төлж барагдуулах зэрэг тохиолдол түгээмэл гардаг. 

Тухайлбал, АНУ-ын Гилеад Сайнс компанийн буцалтгүй тусламжаар манай улсад нийлүүлсэн 928,110 ам.долларын өртөг бүхий 3000 хайрцаг элэгний С вирусыг эмчлэх зориулалттай Харвони эмийн гааль, нэмэгдсэн өртгийн албан татвар болох 354.0 сая төгрөгийг Засгийн газрын нөөц хөрөнгөөс гарган шийдвэрлэсэн. 

 Энэтхэгийн Ерөнхий сайд 2015 онд  Монгол Улсад хийсэн айлчлалынхаа үеэр Хавдар судлалын үндэсний төвд бэлэглэсэн зайн туяа эмчилгээний Бабатрон 2 болон туяа эмчилгээний төлөвлөлтийн Имэжин аппаратын гаалийн болон нэмэгдсэн өртгийн албан татварыг монголын тал хариуцахаар санамж бичигт дурдсан байдаг боловч санамж бичгийн дагуу барааг хүлээн авах асуудал мөн адил шалтгаанаар удааширсан.   

Одоогоор “Монгол малыг эрүүлжүүлэх хөтөлбөр”-ийн 2 дугаар үе шатыг хэрэгжүүлэх хүрээнд  “Монгол Улсад ОХУ-аас хүмүүнлэгийн тусламж үзүүлэх тухай Монгол Улсын Хүнс, хөдөө аж ахуй, хөнгөн үйлдвэрийн яам, Оросын Холбооны Улсын Хөдөө аж ахуйн яам хоорондын хэлэлцээр” –ийг байгуулахаар ажиллаж байна. 
Тус хэлэлцээрийн дагуу ОХУ-д үйлдвэрлэсэн О, А  төрлийн шүлхийн эсрэг шингэн вакциныг (4 119,20 мянган тун) буцалтгүй тусламжаар үнэ төлбөргүй олгож, тээвэрлэлт болон вирус тархалтын байдал, вакцинжуулалтын үр дүнгийн хяналт-шинжилгээний ажлыг оросын талын зардлаар гүйцэтгүүлэхээр  тохиролцсон. 

Эдгээр хэлэлцээрийн хүрээнд авах бараа, материалыг гаалийн болон нэмэгдсэн өртгийн албан татвараас хөнгөлөх, чөлөөлөх процедур удаан тул шаардлагатай бараа, материалыг хэрэгтэй үед нь авч, ашиглаж чадахгүй цаг хугацаа алдсаар байна. 
Иймээс, гадаад улс, олон улсын байгууллагаас олгох тусламжийн хүрээнд татвараас хөнгөлөх, чөлөөлөх зохицуулалт бүхий олон улсын гэрээг заавал соёрхон батлах гэрээний төрөлд оруулах нь Гаалийн тариф, гаалийн татварын тухай хууль, Нэмэгдсэн өртгийн албан татварын тухай хуульд нийцэхгүй, практикт хэрэгжүүлэхэд төвөгтэй бөгөөд төрийн байгууллага, улсын төсөвт ихээхэн дарамт учруулах юм. 

1) Үндсэн хуулийн 25 дугаар зүйлийн 25.1.7 дахь хэсэгт заасан УИХ-ын албан татварын бодлогыг тодорхойлох онцгой бүрэн эрх, 25 дугаар зүйлийн 25.1.15 дахь заалтад заасан олон улсын гэрээг соёрхон батлах онцгой бүрэн эрхийг хөндөж болзошгүй Олон улсын гэрээний тухай хуулийн 8 дугаар зүйлийн 8.3.1 дэх заалтад нэмэлт оруулан татварын төрлийг нарийвлан томъёолсноор тусламжийн хүрээнд хөнгөлөлт, чөлөөлөлт үзүүлэх татварын төрөл тодорхой болно. Ингэснээр Улсын Их Хурлын Үндсэн хуулиар олгосон онцгой бүрэн эрхийнхээ хүрээнд тодорхойлсон татварын бодлого буюу Гаалийн тариф, гаалийн татварын тухай хууль, Нэмэгдсэн өртгийн албан татварын тухай хуулийн дагуу тусламжийн хүрээнд зөвхөн гаалийн болон нэмэгдсэн өртгийн албан татвараас хөнгөлөх, чөлөөлөх нөхцөл бүрдэж байна.  
	 8.3. Дараахь олон улсын гэрээг соёрхон батлах шаардлагагүй ба Засгийн газар байгуулж болно:
8.3.1. гадаад улс, олон улсын байгууллага, гадаад улсын болон олон улсын банк, санхүүгийн байгууллагаас олгох тусламжийн хүрээнд татвараас хөнгөлөх, чөлөөлөх зохицуулалт бүхий олон улсын гэрээ;
8.3.2. Монгол Улсад зорчих визийн нөхцөл, хураамжаас хөнгөлөх, чөлөөлөх зохицуулалт бүхий олон улсын гэрээ.




2) Олон улсын гэрээний тухай хуулийн шинэчилсэн найруулгын 35 дугаар зүйлийг Хүснэгт 2-т үзүүлснээр өөрчлөн найруулсан нь хууль тогтоомж зөрчин байгуулсан олон улсын гэрээг онцгой бүрэн эрхийнхээ хүрээнд авч хэлэлцэн, хүчингүй болгох УИХ-ын эрх мэдлийг Үндсэн хуулийн 25.1.15, 45.2 дахь хэсэгт нийцүүлэн тодотгож хуулийн зохицуулалтыг илүү ойлгомжтой болгосон байна.  
Хүснэгт 2.
	Олон улсын гэрээний тухай хуулийн шинэчилсэн найруулга
	Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төсөл

	35 дугаар зүйл. Хууль тогтоомж зөрчиж байгуулсан олон улсын гэрээ
35.1.Энэ хуульд заасан журмыг зөрчиж, эсхүл зохих шийдвэр, эрх авахгүйгээр олон улсын гэрээнд гарын үсэг зурсан, олон улсын гэрээг Монгол Улс заавал биелүүлэх зөвшөөрлийг илэрхийлсэн албан тушаалтны буруутай үйлдлийг үндэслэн тухайн олон улсын гэрээг Монгол Улсын хувьд хүчингүйд тооцуулах асуудлыг гадаад харилцааны асуудал эрхэлсэн төрийн захиргааны төв байгууллага олон улсын эрх зүйн хэм хэмжээ, зарчмын дагуу шийдвэрлүүлнэ.


	2 дугаар зүйл. Олон улсын гэрээний тухай хуулийн дараахь зүйлийг доор дурдсанаар өөрчлөн найруулсугай: 

1/35 дугаар зүйл:

“35 дугаар зүйл. Хууль тогтоомж зөрчиж байгуулсан олон улсын гэрээ

35.1. Энэ хуулийн 6 дугаар зүйлд заасан байгууллага, албан тушаалтан олон улсын гэрээ байгуулах эрх хэмжээний талаарх хууль тогтоомжийг зөрчин гэрээ байгуулсан бол тухайн олон улсын гэрээг дараахь байгууллага авч хэлэлцэж хүчингүй болгож болно:

35.1.1. Соёрхон баталсан олон улсын гэрээг Монгол Улсын Их Хурал;

35.1.2. Монгол Улсын Засгийн газрын байгуулсан буюу баталсан олон улсын гэрээг Монгол Улсын Их Хурал. 

35.2. Энэ зүйлийн 35.1 дэх хэсэгт заасан хүчингүй болгох тухай шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл  олон улсын байгууллагад уламжилж шийдвэрлүүлнэ.

35.3. Энэ хуулийн 35.1-д заасан зөрчил гаргасан албан тушаалтанд холбогдох хууль тогтоомжийн дагуу хариуцлага хүлээлгэнэ.”


4.2. Хууль тогтоомжийн төслийн уялдаа холбоог шалгах. Монгол Улсын Засгийн газрын 2016 оны 59 дүгээр тогтоолоор баталсан “Хууль тогтоомжийн төслийн үр, нөлөөг үнэлэх аргачлал”-ын 4 дүгээр зүйлийн 4.10 дахь хэсэгт заасны дагуу хуулийн төслийн уялдаа холбоог шалгах 16 төрлийн асуултад хариулах замаар төслийн уялдаа холбоог шалгав (Хүснэгт 3-ыг үз). 
Хүснэгт 3.
	
	Хуулийн төслийн уялдаа холбоог
 шалгах асуулт
	Хариулт/Тайлбар

	1.
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм

	2.
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хууль тул төсөлд “Хууль тогтоомж” гэсэн хэсэг байхгүй болно.

	3.
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;
	Тийм

	4.
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	Тийм

	5.
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	Үгүй

	6.
	Хуулийн төслийг хэрэгжүүлэх этгээдийг тодорхой тусгасан эсэх;
	Тийм

	7.
	Хуулийн төсөлд шаардлагатай зохицуулалтыг орхигдуулсан эсэх;
	Үгүй

	8.
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	Үгүй

	9.
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх;
	Үгүй

	10.
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Үгүй

	11.
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Төсөлд тусгай зөвшөөрөлтэй холбоотой зүйл, заалт байхгүй.

	12.
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Үгүй

	13.
	Хуулийн төслийн зүйл, заалт жендэрийн эрх тэгш байдлыг хангасан эсэх;
	Жендерийн эрх тэгш байдалд нөлөөлөх зүйл, заалт байхгүй.

	14.
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	Үгүй

	15.
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	Үгүй

	16.
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Тийм


Хуулийн төслийн үр нөлөөг шалгах асуултын дагуу шалгахдаа хуулийн төслийн тодорхой зүйл заалтыг бус хуулийн төслийг бүхэлд нь шалгахыг зорьсон бөгөөд хуулийн төслийн зарим зохицуулалтыг Үндсэн хуулийн холбогдох зүйл, заалттай харьцуулсныг дараахь хүснэгтээр үзүүллээ (Хүснэгт 4). 

Хүснэгт 4. Үндсэн хууль бусад хуулийн зарим заалт ба төслийн харьцуулсан судалгаа
	Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төсөл
	Үндсэн хуулийн зарим заалт
	Бусад хуулийн заалт 

	1 дүгээр зүйл. Олон улсын гэрээний тухай хуулийн 8.3.1 дэх заалтын “татвараас” гэсний өмнө “гаалийн болон нэмэгдсэн өртгийн албан” гэж нэмсүгэй. 

	25. 1. Улсын Их Хурал төрийн дотоод, гадаад бодлогын аль ч асуудлыг санаачлан хэлэлцэж болох бөгөөд дараахь асуудлыг өөрийн онцгой бүрэн эрхэд хадгалж шийдвэрлэнэ:

25.1.7. төрийн санхүү, зээл, албан татвар, мөнгөний бодлого, улсын эдийн засаг, нийгмийн хөгжлийн үндсэн чиглэлийг тодорхойлж, Засгийн газрын үйл ажиллагааны хөтөлбөр, улсын төсөв, түүний гүйцэтгэлийн тайланг батлах;

25.1.15. Засгийн газрын өргөн мэдүүлснээр Монгол Улсын олон улсын гэрээг соёрхон батлах, цуцлах, гадаад улстай дипломат харилцаа тогтоох, цуцлах;
	Нэмэгдсэн өртгийн албан татварын тухай хууль 

13.1.Дараахь барааг нэмэгдсэн өртгийн албан татвараас чөлөөлнө:

13.1.4.гадаад улсын Засгийн газар, төрийн бус байгууллага, олон

улсын болон буяны байгууллагаас буцалтгүй болон хүмүүнлэгийн тусламжаар авсан бараа;

Гаалийн тариф, татварын тухай хууль

38 дугаар зүйл. Гаалийн татвараас чөлөөлөгдөх бараа
38.1.Гаалийн нутаг дэвсгэрт оруулах дараахь барааг гаалийн татвараас чөлөөлнө:
38.1.2.хүмүүнлэгийн болон буцалтгүй тусламжийн бараа;
38.1.13.хууль, олон улсын гэрээнд заасан бусад бараа.

	2 дугаар зүйл. Олон улсын гэрээний тухай хуулийн дараахь зүйлийг доор дурдсанаар өөрчлөн найруулсугай: 

1/35 дугаар зүйл:

“35 дугаар зүйл. Хууль тогтоомж зөрчиж байгуулсан олон улсын гэрээ

35.1. Энэ хуулийн 6 дугаар зүйлд заасан байгууллага, албан тушаалтан олон улсын гэрээ байгуулах эрх хэмжээний талаарх хууль тогтоомжийг зөрчин гэрээ байгуулсан бол тухайн олон улсын гэрээг дараахь байгууллага авч хэлэлцэж хүчингүй болгож болно:

35.1.1. Соёрхон баталсан олон улсын гэрээг Монгол Улсын Их Хурал;

35.1.2. Монгол Улсын Засгийн газрын байгуулсан буюу баталсан олон улсын гэрээг Монгол Улсын Их Хурал. 

35.2. Энэ зүйлийн 35.1 дэх хэсэгт заасан хүчингүй болгох тухай шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл  олон улсын байгууллагад уламжилж шийдвэрлүүлнэ.

35.3. Энэ хуулийн 35.1-д заасан зөрчил гаргасан албан тушаалтанд холбогдох хууль тогтоомжийн дагуу хариуцлага хүлээлгэнэ.”
	25. 1. Улсын Их Хурал төрийн дотоод, гадаад бодлогын аль ч асуудлыг санаачлан хэлэлцэж болох бөгөөд дараахь асуудлыг өөрийн онцгой бүрэн эрхэд хадгалж шийдвэрлэнэ:

25.1.15. Засгийн газрын өргөн мэдүүлснээр Монгол Улсын олон улсын гэрээг соёрхон батлах, цуцлах, гадаад улстай дипломат харилцаа тогтоох, цуцлах;

45.2. Засгийн газрын тогтоол, захирамж нь хууль тогтоомжид нийцээгүй бол Засгийн газар өөрөө буюу Улсын Их Хурал хүчингүй болгоно.
66.1. Үндсэн хуулийн цэц нь Үндсэн хуулийг зөрчсөн тухай маргааныг иргэдийн өргөдөл, мэдээллийн дагуу өөрийн санаачилгаар буюу Улсын Их Хурал, Ерөнхийлөгч, Ерөнхий сайд, Улсын дээд шүүх, Улсын ерөнхий прокурорын хүсэлтээр хянан шийдвэрлэнэ.

66.2. Үндсэн хуулийн цэц энэ зүйлийн 1 дэх хэсэгт заасан үндэслэлээр дараахь маргаантай асуудлаар дүгнэлт гаргаж Улсын Их Хуралд оруулна:

          66.2.1. хууль, зарлиг,   Улсын Их Хурал, Ерөнхийлөгчийн бусад шийдвэр, түүнчлэн Засгийн газрын шийдвэр, Монгол Улсын олон улсын гэрээ Үндсэн хуульд нийцэж байгаа эсэх;


	


4.2.1. Төслийн 1 дүгээр зүйл ба Үндсэн хууль, Гаалийн тариф, гаалийн татварын тухай хууль, Нэмэгдсэн өртгийн албан татварын тухай хуулийн зарим зүйл, заалт: Үндсэн хуулийн 25 дугаар зүйлийн 25.1.7 дахь хэсэгт зааснаар УИХ нь албан татварын бодлогыг тодорхойлох онцгой бүрэн эрхтэй. Олон улсын гэрээний тухай хуулийн шинэчилсэн найруулгын 8 дугаар зүйлийн 8.3.1 дэх хэсэгт татвараас хөнгөлөх, чөлөөлөх зохицуулалт бүхий олон улсын гэрээг батлах, цуцлах эрхийг Засгийн газрын эрх мэдлийн хүрээнд шилжүүлсэн. Тус заалтыг Үндсэн хууль, Гаалийн тариф, гаалийн татварын тухай хууль, Нэмэгдсэн өртгийн албан, татварын тухай хуульд нийцүүлэн тусламжийн хүрээнд зөвхөн гаалийн болон нэмэгдсэн өртгийн татвараас хөнгөлж, чөлөөлөхөөр нарийвчлан томъёолохоор тусгасан.  

Ингэхдээ, заавал соёрхон батлах олон улсын гэрээний асуудлыг бусад улс дотоодын хууль тогтоомжийнхоо хүрээнд хэрхэн зохицуулсныг харьцуулан судалж, дүн шинжилгээ хийв.  

Олон улсын гэрээний талаарх зохицуулалт нь тухайн улсын эрх зүйн тогтолцоо, онцлогоос хамаарч өөр өөр байдаг бөгөөд олон улсын гэрээ нь дотоодын хууль тогтоомжоос давуу байх, эн зэрэгцээ байх гэсэн хоёр зарчмын аль нэгийг баримталдаг. Олон улсын гэрээ, үндэсний хууль тогтоомжийн харилцан хамаарлын асуудлаар онолын түвшинд хоёр үндсэн үзэл баримтлал байдаг. Эдгээр нь:
· Монист онол нь үндэсний хууль тогтоомж, олон улсын эрх зүй хоёр нь нэгдмэл шинжтэй хэмээн томъёолдог. Үндэсний эрх зүй ба олон улсын эрх зүйг нэг бүхэл эрх зүйн тогтолцооны бүрэлдэхүүн хэмээн авч үздэг онцлогтой бөгөөд хүчний хувьд эн тэнцүү биш аль нэг нь нөгөөгөөсөө давамгайлахаар ойлгодог
;

· Дуалист онолын дагуу дотоодын хууль тогтоомж болон олон улсын эрх зүй нь бие даасан шинжтэйгээр тус тусдаа хөгждөг. Эдгээр нь өөр өөр түвшний нийгмийн харилцааг зохицуулдаг. Олон улсын эрх зүйгээр улс хоорондын харилцааг, дотоодын хууль тогтоомжоор хувь хүн, хуулийн этгээд хоорондын харилцааг тус тус зохицуулдаг.
Нидерланд, Франц, Япон улсыг монист, Их Британи, Израиль улсыг дуалист тогтолцоотой гэж тооцдог. Монгол Улсыг олон улсын гэрээний хууль зүйн давуу хүчин чадлыг хүлээн зөвшөөрсөн монист улс хэмээн тооцдог хэдий ч “Монгол Улс Үндсэн хуульдаа харшилсан олон улсын гэрээ, бусад баримт бичгийг дагаж мөрдөхгүй” гэх Үндсэн хуулийн зохицуулалтын онцлогтой.   
Тухайн улс аль онолыг баримталдагаас хамаарч олон улсын гэрээний эрх зүйн зохицуулалт өөр өөр байдаг бөгөөд судалгааны асуудалтай холбогдох зүйл, заалтыг бусад улсын хуулиас дор судлан, харуулав: 

	№
	Улсын нэр
	Хуулийн заалт

	1. 
	Беларусь Улс

	Олон улсын гэрээний тухай хууль /2008/

19 дүгээр зүйл. Соёрхон батлах олон улсын гэрээ

Улс хоорондын болон Засгийн газар хоорондын дараахь олон улсын гэрээг соёрхон батална: 

· Бүгд Найрамдах Беларусь Улсын хууль болон Бүгд Найрамдах Беларусь Улсын Ерөнхийлөгчийн зарлигт зааснаас өөр журам тогтоож буй гэрээ 

	2. 
	Тайланд Улс

	Үндсэн хууль /2014/

190 дүгээр зүйл. 

Улсын эдийн засаг, нийгмийн аюулгүй байдалд нөлөөлөх, эсхүл улсын худалдаа, хөрөнгө оруулалтын салбарт үүрэг хүлээх олон улсын гэрээнд нэгдэн орохдоо тус асуудлыг зохицуулсан дагах хууль батална. 

	3. 
	ОХУ

	Олон улсын гэрээний тухай хууль /1995/

15 дугаар зүйл. Дараахь ОХУ-ын олон улсын гэрээг соёрхон батална:

a) хүчин төгөлдөр үйлчилж буй холбооны хууль эсхүл шинээр холбооны хууль батлах шаардлагатай олон улсын гэрээ

	4. 
	Филиппин Улс

	Үндсэн хууль /1987/

21 дүгээр зүйл

Сенатын гуравны хоёрын саналаар батлагдаагүй аливаа олон улсын гэрээг хүчин төгөлдөр бус гэж үзнэ.  

	5. 
	Болгар Улс

	Үндсэн хууль /1991/

5 дугаар зүйл.

Үндсэн хуулийн зохицуулалтын дагуу соёрхон баталсан, Болгар Улсын хувьд хүчин төгөлдөр болсон олон улсын гэрээ нь улсын дотоодын хууль тогтоомжийн нэгэн хэсэг болно. 

Дотоодын хуулийн хэм хэмжээ олон улсын гэрээнд үл нийцэх тохиолдолд олон улсын гэрээг хууль зүйн давуу хүчинтэй хэрэглэнэ. 

85 дугаар зүйл. 

Олон улсын эрх зүйн нийтээр хүлээн зөвшөөрсөн хэм хэмжээ, олон улсын гэрээнд буй заалтын дагуу Ардын хурлаар соёрхон баталсан олон улсын гэрээнд нэмэлт, өөрчлөлт оруулж, хүчин төгөлдөр бус болгож болно. 

Үндсэн хуульд нэмэлт, өөрчлөлт оруулах шаардлагатай олон улсын гэрээний хувьд тус нэмэлт, өөрчлөлтийг оруулсаны дараа байгуулж болно. 

	6. 
	Франц Улс

	Үндсэн хууль /1958/ 

/2008 оны нэмэлт, өөрчлөлтэйгээр/

53 дугаар зүйл. 

Энхийн гэрээ, худалдааны гэрээ, олон улсын тогтолцоо, улсын төсөв, иргэний харъяалал, нутаг дэвсгэрийн өөрчлөлтийн асуудлыг зохицуулж буй олон улсын гэрээг хууль батлах замаар заавал соёрхон батална. 

Нутаг дэвсгэрийн өөрчлөлтийн аливаа асуудлыг зохицуулсан олон улсын гэрээг ард нийтийн зөвшөөрлөөр байгуулна. 

55 дугаар зүйл. 

Тал тус бүр үүргээ заавал биелүүлэхээр заасан олон улсын гэрээ эсхүл хэлэлцээр нь хуульд заасан журмын дагуу хэвлэн нийтлэгдсэнээс хойш дотоодын хуулиас давуу хууль зүйн хүчинтэй үйлчилнэ.


Судалгааны хүрээнд зарим улсын Үндсэн хууль болон Олон улсын гэрээний тухай хуулийг судлан үзэхэд татварын хөнгөлөлт, чөлөөлөлт бүхий зохицуулалттай гэрээний талаар тусгайлан зохицуулаагүй хэдий ч хуульд заасан журмаас өөр зохицуулалт агуулсан буюу татварын хөнгөлөлт, чөлөөлөлтийг хуулиар өөрөөр зохицуулсан байвал заавал соёрхон батлах гэрээний төрөлд хамруулах шаардлагатай байдаг нь харагдаж байна. 

УИХ өөрийн татварын бодлого тодорхойлох бүрэн эрхийнхээ хүрээнд Гаалийн тариф, гаалийн татварын тухай хууль, Нэмэгдсэн өртгийн албан татварын тухай хуулийг баталж хүмүүнлэгийн болон буцалтгүй тусламжийн бараа болон хууль, олон улсын гэрээнд заасан бусад бараа, гадаад улсын Засгийн газар, олон улсын байгууллагаас буцалтгүй болон хүмүүнлэгийн тусламж, хөнгөлөлттэй зээлээр авсан барааг гаалийн болон нэмэгдсэн өртгийн албан татвараас чөлөөлөхөөр зохицуулсан. 
Иймээс, дээр дурдсан хууль тогтоомж, УИХ-ын татварын бодлогод нийцүүлэн 8 дугаар зүйлийн 8.3.1 дэх заалтад нэмэлт, өөрчлөлт оруулж хөнгөлөлт, чөлөөлөлт үзүүлэх татварын төрлийг нарийвчлан тогтоосноор төрийн байгууллагын эрх мэдлийн хуваарилалт тодорхой болж гэрээ байгуулах процедур хялбаршина.   

4.2.2. Төслийн 2 дугаар зүйл ба Үндсэн хууль. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн 1 дүгээр зүйлийн дагуу шинэчилсэн найруулгын 35.1 дэх заалтыг өөрчлөн найруулж  хууль тогтоомж зөрчин байгуулсан гэрээг УИХ авч хэлэлцэн, хүчингүй болгох шийдвэр гаргахаар тусгасан нь Үндсэн хуулийн 45.2, 25.1.15, 25. 1, 66.1, 66.2 дахь заалттай тус тус нийцэж байна. 


Олон улсын гэрээний эрх зүйн тухай Венийн конвенцийн 7 дугаар зүйлийн
 дагуу Төрийн тэргүүн, Засгийн газрын тэргүүн болон Гадаад харилцааны сайд нар бүрэн эрхийн итгэмжлэлгүйгээр гарын үсэг зурах эрхтэй бол бусад этгээд бүрэн эрхийн итгэмжлэлтэйгээр улсаа төлөөлөн олон улсын гэрээнд гарын үсэг зурах үүрэгтэй байдаг. Үндсэн хуулийн 10 дугаар зүйлийн 10.3 дахь хэсэгт “Монгол Улсын олон улсын гэрээ нь соёрхон баталсан буюу нэгдсэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ” гэж заасны дагуу тус конвенцийг манай улс дотоодын хууль тогтоомжийн нэгэн адил мөрддөг.


Иймээс, тус конвенцийн дагуу олон улсын гэрээнд гарын үсэг зурах бүрэн эрх бүхий этгээдээс бусад этгээд зохих шийдвэр, эрх авалгүйгээр гэрээнд гарын үсэг зурж, тухайн гэрээг Монгол Улс заавал биелүүлэх зөвшөөрлийг илэрхийлсэн тохиолдолд тухайн гэрээг Монгол Улсын хувьд хүчингүй болгох асуудлыг авч хэлэлцэн хүчингүй болгох шийдвэр гаргах эрх бүхий этгээд болон тус шийдвэрийг үндэслэн Олон улсын эрх зүйн хэм хэмжээний дагуу шийдвэрлүүлэх байгууллагыг тодорхой болгох үүднээс Олон улсын гэрээний тухай хуулийн 35 дугаар зүйлийг өөрчлөн найруулсан. Олон улсын жишигт эрх хэмжээгээ хэтрүүлж, дотоодын хууль тогтоомж зөрчин байгуулсан олон улсын гэрээнээс гарах асуудлыг Гадаад харилцааны яам олон улсын эрх зүйн хэм хэмжээ, тухайн гэрээний зохицуулалтын дагуу шийдвэрлүүлдэг жишигтэй уялдаж байна. 


Үндсэн хуулийн 25.1.15, 45.2 дахь заалтын дагуу УИХ хууль тогтоох дээд байгууллагын хувьд соёрхон баталсан болон, Засгийн газрын баталсан олон улсын гэрээг хүчингүй болгох бүрэн эрхтэй. УИХ-ын энэхүү бүрэн эрхийг төслийн 35 дугаар зүйлийн 35.1. дэх хэсэгт тодорхой тусгаж өгсөн нь УИХ-ын эрх мэдлийг тодотгон, хоёрдмол утга бий болохоос сэргийлж чадсан байна. 

Үндсэн хуулийн цэц нь Үндсэн хуулийн 66.1, 66.2 дахь заалтын дагуу олон улсын гэрээ Үндсэн хуульд нийцэж байгаа эсэх маргаантай асуудлаар дүгнэлт гаргаж Улсын Их Хуралд оруулдаг. Өөрөөр хэлбэл, Цэц зөвхөн иргэдийн өргөдөл, мэдээлэл, хүсэлтийг үндэслэн олон улсын гэрээ нь Үндсэн хууль зөрчсөн эсэхтэй холбогдох маргааныг хянан шийдвэрлэх, дүгнэлт гаргах эрхтэй. Харин Үндсэн хуулийн цэц нь аливаа олон улсын гэрээг өөрийн санаачлагаар хүчингүй болгох, цуцлах боломжгүй. 

 Олон улсын гэрээний тухай хуулийн шинэчилсэн найруулгын 29 дүгээр зүйлийн 29.2 дахь хэсэгт заасны дагуу олон улсын гэрээгээр хүлээсэн үүргээ талууд биелүүлээгүй, гэрээний заалтыг удаа дараа зөрчсөн тохиолдолд, эсхүл гэрээний талууд харилцан тохиролцсоны үндсэн дээр тухайн олон улсын гэрээний зохицуулалтын дагуу олон улсын гэрээг цуцлах, олон талт олон улсын гэрээнээс гарах, олон улсын гэрээний үйлчлэлийг түр зогсоох асуудлыг Засгийн газрын саналыг үндэслэн соёрхон баталсан гэрээний хувьд УИХ, бусад олон улсын гэрээний хувьд Засгийн газар тухайн асуудлыг эрхэлсэн төрийн захиргааны төв байгууллагын саналыг үндэслэн шийдвэрлэнэ гэж заасан. Гэхдээ Олон улсын гэрээний тухай хуулийн шинэчилсэн найруулгын 8.1.3-т заасны дагуу Засгийн газар Монгол Улсын хуульд зааснаас өөр журам тогтоосон, хуулиас давсан буюу илүү хүчин чадал бүхий зохицуулалттай гэрээ байгуулах эрхгүй. Тиймээс олон улсын гэрээ нь Үндсэн хууль зөрчсөн эсэхтэй холбогдох маргааныг хянан шийдвэрлэх, дүгнэлт гаргах эрх нь Үндсэн хууль, Үндсэн хуулийн цэцэд маргаан шийдвэрлэх тухай хуулийн дагуу Үндсэн хуулийн цэцэд хэвээр хадгалагдаж байна. 

Иймд, төслийн 35.1.1 дэх хэсэгт соёрхон баталсан олон улсын гэрээг Монгол Улсын Их Хурал хүчингүй болгож болно гэж тусгасан нь Үндсэн хууль, Үндсэн хуулийн цэцэд маргаан шийдвэрлэх тухай хуульд нийцэж байна. 

Үүнээс харахад, Олон улсын гэрээний тухай хуулийн шинэчилсэн найруулгад нэмэлт өөрчлөлт оруулах тухай хуулийн 2 дугаар зүйлийн дагуу шинэчилсэн найруулгын 35 дугаар зүйлийн 35.1 дэх хэсгийг өөрчлөн найруулж хууль тогтоомжийг зөрчин гэрээ байгуулсан бол соёрхон баталсан олон улсын гэрээг УИХ, Засгийн газрын байгуулсан буюу баталсан олон улсын гэрээг УИХ авч хэлэлцэж хүчингүй болгохоор заасан нь Үндсэн хуульд нийцэж байна. 

Ийнхүү өөрчлөн найруулснаар хууль тогтоомж зөрчин байгуулсан олон улсын гэрээг хүчингүй болох субъект, төрийн эрх мэдлийн хуваарилалт тодорхой болсон гэж үзэж байна.  

4.3. Практикт хэрэгжих боломж гэсэн шалгуур үзүүлэлтийн хүрээнд хуулийн төслийн зохицуулалтын дагуу хууль зөрчин байгуулсан гэрээг хүчингүй болгох асуудлыг дотоодын болон олон улсын байгууллагуудыг оролцуулан практикт туршин үзэхэд олон шат дараалал дамжин, ихээхэн цаг хугацаа шаардагдах учир хуулийг хэрэгжүүлэх байгууллагууд болох Улсын Их Хурал, Засгийн газрын саналыг авах замаар шалгаж, төслийн үр нөлөөг үнэлэв. 
Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн 2 дугаар зүйлийн дагуу Олон Улсын гэрээний тухай хуулийн шинэчилсэн найруулгын 35.1 дэх хэсгийг тодорхой болгох, хоёрдмол ойлголт бий болохоос сэргийлэх зорилгоор өөрчлөн найруулсан. 

Ингэснээр бүрэн эрхийн итгэмжлэлгүй этгээдийн Монгол Улсын нэрийн өмнөөс хууль тогтоомж зөрчин байгуулсан гэрээг хүчингүй болгох шийдвэрийг Үндсэн хуулийн 25 дугаар зүйлийн 25.1.15, 45 дугаар зүйлийн 45.2 дугаар хэсгийн дагуу УИХ гаргана. Хууль тогтоомж зөрчин байгуулсан гэрээг хүчингүй болгох УИХ-ын чиг үүрэг батлагдсан төсвийн хүрээнд, Үндсэн хууль холбогдох бусад хуулийн дагуу тогтсон журмаар явагдана. 
Төслийн практикт хэрэгжих боломжийн талаар Үндсэн Хуулийн Цэц, Улсын Их Хурал, холбогдох яамдаас санал авахаар албан бичиг хүргүүлсэн. Үндсэн хуулийн цэц нь “Үндсэн хуульд заасан үүргийн дагуу Улсын Их Хурлаас баталсан хууль, түүний зүйл, заалт Үндсэн хууль зөрчсөн эсэх тухай маргааныг хянан шийдвэрлэдэг учир холбогдох асуудлаар өргөдөл, мэдээлэл, хүсэлт ирэх үндэслэлтэйг харгалзан үзэж аливаа хуулийн төсөлд санал өгдөггүй уламжлал Үндсэн хуулийн цэцэд тогтсон” тухай мэдэгдсэн. Хуулийн төслийг хэрэгжүүлэгч байгууллага болох Улсын Их Хурлын Тамгын газраас хариу ирээгүй болно. Холбогдох яамд төслийг зарчмын хувьд дэмжсэн тухай мэдэгдсэн болно. 
4.4. Ойлгомжтой байдлыг шалгах зорилгоор хуулийн төслийг хэрэгжүүлэгч байгууллагын саналыг авч тэдэнд ойлгомжтой томъёологдсон эсэхийг Хууль тогтоомжийн тухай хууль, Хууль тогтоомжийн төсөл боловсруулах аргачлалын дагуу шалгав. 
Төслийн практикт хэрэгжих боломжийн талаар Үндсэн Хуулийн Цэц, Улсын Их Хурал холбогдох яамдаас санал авахаар албан бичиг хүргүүлсэн. Үндсэн хуулийн цэц нь “Үндсэн хуульд заасан үүргийн дагуу Улсын Их Хурлаас баталсан хууль, түүний зүйл, заалт Үндсэн хууль зөрчсөн эсэх тухай маргааныг хянан шийдвэрлэдэг учир холбогдох асуудлаар өргөдөл, мэдээлэл, хүсэлт ирэх үндэслэлтэйг харгалзан үзэж аливаа хуулийн төсөлд санал өгдөггүй уламжлал Үндсэн хуулийн цэцэд тогтсон” тухай мэдэгдсэн. Хуулийн төслийг хэрэгжүүлэгч байгууллага болох Улсын Их Хурлын Тамгын газраас хариу ирээгүй болно. 

Бусад төрийн захиргааны төв байгууллага хуулийн төслийг ойлгомжтой томъёологдсон гэж дүгнэн бүхэлд нь дэмжиж, тусгайлан өгөх саналгүй гэсэн хариуг ирүүлсэн бөгөөд төсөл нь хууль тогтоомжийн тухай хуулийн 29, 30 дугаар зүйлд заасан хуулийн төслийн эх бичвэрийн агуулга, хэл зүй, найруулгад тавих нийтлэг шаардлагыг хангаж байна (Хүснэгт 5). Яамдаас ирүүлсэн зарчмын шинжтэй саналыг саналын товчоонд дэлгэрэнгүй тусгасан болно.  
Хүснэгт 5
	Хууль тогтоомжийн тухай хууль

29 дүгээр зүйл. Хуулийн төслийн эх бичвэрийн агуулгад тавих нийтлэг шаардлага

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	Уг шаардлагыг хангасан

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Уг шаардлагыг хангасан

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Уг шаардлагыг хангасан

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Уг шаардлагыг хангасан

	29.1.5.зүйл, хэсэг, заалт нь хоорондоо зөрчилгүй байх;
	Уг шаардлагыг хангасан

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Уг шаардлагыг хангасан

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Уг шаардлагыг хангасан

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Уг шаардлагыг хангасан

	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Уг шаардлагыг хангасан

	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Уг шаардлагыг хангасан

	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	Хуульд нэмэлт, өөрчлөлт оруулах тухай хуулийн төсөл тус зорилго гэсэн зүйл байхгүй болно. 

	30 дугаар зүйл. Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Уг шаардлагыг хангасан

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Уг шаардлагыг хангасан

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Уг шаардлагыг хангасан

	30.1.4.хүч оруулсан нэр томьёо хэрэглэхгүй байх;
	Уг шаардлагыг хангасан

	30.1.5.жинхэнэ нэрийг ганц тоон дээр хэрэглэх.
	Уг шаардлагыг хангасан


4.5. Зардал. Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын дагуу Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн зардлыг дор дурдсан төрөл тус бүрээр тооцов:

1. хуулийн этгээдийн зардал;

2. иргэний зардал; 

3. төрийн байгууллагын зардал.  

Ингэхдээ, хуулийн этгээд болон иргэний хуулийн төслийн дагуу гүйцэтгэх үүргийг нэн тэргүүнд тогтоосны үндсэн дээр тухайн үүргийг гүйцэтгэхэд зарцуулах мөнгөн зардлыг тооцох аргачлалын дагуу зардлыг тооцов. 

Олон улсын гэрээний тухай хуулийн шинэчилсэн найруулгын 1, 4 дүгээр зүйлийн дагуу тус хууль нь улс болон засгийн газар хоорондын хоёр болон олон талт олон улсын гэрээ байгуулах, соёрхон батлах, батлах, хүчин төгөлдөр олон талт олон улсын гэрээнд нэгдэн орох, тайлбар хийх, гэрээг биелүүлэх, гэрээнд нэмэлт, өөрчлөлт оруулах, гэрээний үйлчлэлийг дуусгавар болгох, нийтлэхтэй холбогдсон харилцааг зохицуулах зорилго бүхий олон улсын нийтийн эрх зүйн харилцааг зохицуулсан хууль юм. Иймээс Олон улсын гэрээний тухай хуулийн шинэчилсэн найруулга болон тус хуульд нэмэлт, өөрчлөлт оруулах тухай хуулийн дагуу иргэн, хуулийн этгээд үүрэг хүлээхгүй учир иргэн, хуулийн этгээдэд мөнгөн зардал гарахгүй болно. 

Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төсөл батлагдсанаар төрийн байгууллагын Үндсэн хууль бусад хуулиар нэгэнт хүлээсэн үүрэг тодорхой болно. Тус хууль батлагдсанаар хуулийн дагуу үүрэг хүлээх төрийн байгууллагад гарах зардлын тооцоог дараахь байдлаар хийв.  Үүнд:

1. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн 1 дүгээр зүйлд заасны дагуу Олон улсын гэрээний тухай хуулийн шинэчилсэн найруулгын 8 дугаар зүйлийн 8.3.1 дэх заалтад нэмэлт, өөрчлөлт оруулснаар тусламжийн хүрээнд хөнгөлөлт, чөлөөлөлт үзүүлэх татварын төрөл тодорхой болж, ийм төрлийн гэрээг батлах эрх бүхий байгууллага, төрийн эрх мэдлийн хуваарилалт тодорхой болсон байна. Энэхүү заалтад нэмэлт оруулснаар тусламжийн хүрээнд гаалийн болон нэмэгдсэн өртгийн албан татвараас хөнгөлөх, чөлөөлөх зохицуулалт бүхий олон улсын гэрээг Засгийн газар бүрэн эрхийнхээ хүрээнд батлах учир нэмэлт зардал гарахгүй. 

2. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн 2 дугаар зүйлийн дагуу Олон улсын гэрээний тухай хуулийн 35 дугаар зүйлийг өөрчлөн найруулснаар бүрэн эрхийн итгэмжлэлгүй этгээдийн Монгол Улсын нэрийн өмнөөс хууль тогтоомж зөрчин байгуулсан гэрээг хүчингүй болгох шийдвэрийг Үндсэн хуулийн 25 дугаар зүйлийн 25.1.15, 45 дугаар зүйлийн 45.2 дугаар хэсгийн дагуу УИХ гаргана. Энэ зохицуулалт нь гэрээг хүчингүй болгох субъектийг тодорхой болгох, буруу эсхүл хоёрдмол ойлголт үүсэхээс сэргийлэх зорилготой. Иймээс, хууль тогтоомж зөрчин байгуулсан гэрээг хүчингүй болгох УИХ-ын чиг үүрэг батлагдсан төсвийн хүрээнд, Үндсэн хууль холбогдох бусад  хуулийн дагуу тогтсон журмаар явагдах учир УИХ-д нэмэлт зардал гарахгүй. 

3. Мөн шинэчилсэн найруулгын 35 дугаар зүйлийг өөрчлөн найруулснаар УИХ-ын хууль тогтоомж зөрчин байгуулсан гэрээг хүчингүй болгох тухай шийдвэрийг үндэслэн гадаад харилцааны асуудал эрхэлсэн төрийн захиргааны төв байгууллага Засгийн газрын тухай хуулийн 20 дугаар зүлийн 20.5.5 дахь хэсэгт заасан чиг үүргийнхээ дагуу тухайн олон улсын гэрээг олон улсын эрх зүйн хэм хэмжээ, зарчмын дагуу холбогдох тал, эсхүл олон улсын байгууллагад уламжилж шийдвэрлүүлнэ. Гадаад харилцааны асуудал эрхэлсэн төрийн захиргааны төв байгууллагын тус хуулийн дагуу гүйцэтгэх үүрэг байгууллагын батлагдсан төсвийн хүрээнд хийгдэх үндсэн чиг үүргийн ажил учир нэмэлт зардал гарахгүй. Мөн хууль зөрчин олон улсын гэрээ байгуулах тохиолдлын тоо бага учир төсөвт дарамт учруулахгүй.  

ТАВ. ҮР ДҮНГ ҮНЭЛЖ ЗӨВЛӨМЖ ӨГӨХ
Баримтжуулалт
Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн үр нөлөөг үнэлэхэд ашигласан дараахь мэдээлэл, тоо баримтыг цуглуулан үр нөлөөг тооцох ажиллагааны тайланд хавсаргав. Үүнд:

1. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн  төслийг боловсруулах үндэслэл болсон Үндсэн хуулийн холбогдох зүйл, заалт;
2. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн  төслийг боловсруулах үндэслэл болсон Олон улсын гэрээний тухай хуулийн шинэчилсэн найруулгын холбогдох зүйл, заалт;
3. Олон улсын гэрээний эрх зүйн тухай Венийн конвенцийн холбогдох зүйл, заалт;

4. Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн үзэл баримтлал, төсөл, танилцуулга, судалгаа;
5.  Гаалийн тариф, гаалийн татварын тухай хууль, Нэмэгдсэн өртгийн албан, татварын тухай хуулийн холбогдох зүйл, заалт.  

Үнэлэлт, дүгнэлт
Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн үр нөлөөг шалгуур үзүүлэлт тус бүрээр дараахь байдлаар үнэлж дүгнэв. 
Зорилгод хүрэх байдлыг үнэлэх шалгуур үзүүлэлтээр хуулийн төслийг боловсруулах болсон үндэслэл, хуулийн төслөөр тавьсан зорилгыг хуулийн төслийн Үзэл баримтлал, болон хуулийн төслийн зохицуулалттай харьцуулан судалж дараахь дүгнэлтийг хийв. 
1) Үндсэн хуулийн 25 дугаар зүйлийн 25.1.7 дахь хэсэгт заасан УИХ-ын албан татварын бодлогыг тодорхойлох онцгой бүрэн эрхийг хөндөж болзошгүй Олон улсын гэрээний тухай хуулийн 8 дугаар зүйлийн 8.3.1 дэх заалтад нэмэлт оруулж хөнгөлөлт, чөлөөлөлт үзүүлэх татварын төрлийг нарийвчлан томъёолсноор тусламжийн хүрээнд хөнгөлөлт, чөлөөлөлт үзүүлэх татварын төрөл тодорхой болж, ийм төрлийн гэрээг батлах эрх бүхий байгууллага, төрийн эрх мэдлийн хуваарилалт тодорхой болсон байна. Энэхүү заалтад нэмэлт оруулснаар тусламжийн хүрээнд гаалийн болон нэмэгдсэн өртгийн албан татвараас хөнгөлөх, чөлөөлөх зохицуулалт бүхий олон улсын гэрээг Засгийн газар бүрэн эрхийнхээ хүрээнд батална. 

 Мөн 8 дугаар зүйлийн 8.3.2 дахь заалтын “Монгол Улсад” гэснийг “Иргэд харилцан” гэж өөрчилсөн нь олон улсын эрх зүйн харилцан адил хандах зарчимд нийцсэн байна. Үзэл баримтлалд тусгагдсан зорилгод хүрэхэд чиглэгдсэн тус зохицуулалт хуулийн төслийн 1, 3 дугаар зүйлд тусгагдсан байна.
2) Олон улсын гэрээний тухай хуулийн шинэчилсэн найруулгын 35 дугаар зүйлийн 35.1 дэх хэсгийг өөрчлөн найруулж хууль тогтоомж зөрчин байгуулсан олон улсын гэрээг онцгой бүрэн эрхийнхээ хүрээнд авч хэлэлцэн, хүчингүй болгох УИХ-ын эрх мэдлийг Үндсэн хуулийн 25.1.15, 45.2, 66.1, 66.2 дахь заалтад тус тус нийцүүлэн тодотгосон нь хуулийн зохицуулалтыг илүү ойлгомжтой болгож, хоёрдмол утга үүсэхээс сэргийлсэн байна. Үзэл баримтлалд тусгагдсан зорилгод хүрэхэд чиглэгдсэн тус зохицуулалт хуулийн төслийн 2 дугаар зүйлд тусгагдсан байна.

Харилцан уялдааг үнэлэх шалгуур үзүүлэлтийн хүрээнд хуулийн төслийг бүхэлд нь холбогдох хууль тогтоомжтой харьцуулан судалж үр нөлөөг үнэлэх аргачлалд заасан 16 асуултын хүрээнд дараахь байдлаар үнэлж, дүгнэлт гаргав.
Хүснэгт 6.

	
	Хуулийн төслийн уялдаа холбоог шалгах асуулт
	Хариулт/Тайлбар

	1.
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм

	2.
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Олон улсын гэрээний тухай хуулийн шинэчилсэн найруулгад нэмэлт өөрчлөлт оруулах тухай хууль тул төсөлд “Хууль тогтоомж” гэсэн хэсэг байхгүй болно.

	3.
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;
	Тийм

	4.
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	Тийм

	5.
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	Үгүй

	6.
	Хуулийн төслийг хэрэгжүүлэх этгээдийг тодорхой тусгасан эсэх;
	Тийм

	7.
	Хуулийн төсөлд шаардлагатай зохицуулалтыг орхигдуулсан эсэх;
	Үгүй

	8.
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	Үгүй

	9.
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх;
	Үгүй

	10.
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Үгүй

	11.
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Төсөлд тусгай зөвшөөрөлтэй холбоотой зүйл, заалт байхгүй.

	12.
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Үгүй

	13.
	Хуулийн төслийн зүйл, заалт жендэрийн эрх тэгш байдлыг хангасан эсэх;
	Жендерийн эрх тэгш байдалд нөлөөлөх зүйл, заалт байхгүй.

	14.
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	Үгүй

	15.
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	Үгүй

	16.
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Тийм


Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн 2 дугаар зүйлийн дагуу шинэчилсэн найруулгын 35 дугаар зүйлийг бүхэлд нь өөрчлөн найруулж  хууль тогтоомж зөрчин байгуулсан гэрээг УИХ авч хэлэлцэн, хүчингүй болгох шийдвэр гаргахаар тусгасан нь Үндсэн хуулийн 45.2, 25.1.15, 25. 1, 66.1, 66.2 дахь заалттай тус тус нийцэж байна.
Тусламжийн хүрээнд гаалийн болон нэмэгдсэн өртгийн албан татвараас хөнгөлөх, чөлөөлөх тухай болон иргэд харилцан зорчих визийн нөхцөл, хураамжаас хөнгөлөх, чөлөөлөх зохицуулалт бүхий олон улсын гэрээг Засгийн газар батлах тухай төслийн 1, 3 дугаар зүйл Үндсэн хуулийн 25.1.7, 25.1.15 дахь заалттай тус тус нийцэж байна. Мөн тэмдэгтийн хураамжийн тухай хуулийн 41 дүгээр зүйлийн 41.3.5 дахь заалтад “Засгийн газар хоорондын хэлэлцээрийн дагуу визийн хураамжаас чөлөөлөхөөр тохиролцсон бол хэлэлцээрийн дагуу гадаадын иргэнийг визийн хураамжаас чөлөөлөх”-өөр заасантай уялдаж байна.
Хууль тогтоомжийн төслийн уялдаа холбоог шалгах шалгуур үзүүлэлтийн дагуу хийсэн үнэлгээний үр дүнд Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн зохицуулалт тус хуулийн зорилттой нийцсэн, нэр томъёо нь хуулийн төслийн болон бусад хуулийн нэр томъёотой нийцсэн, хуулийн төслийн зүйл, заалт төслийн болон бусад хуулийн заалттай нийцсэн, төслийг хэрэгжүүлэх этгээд тодорхой туссан нь тогтоогдов.

Практикт хэрэгжих байдал, ойлгомжтой байдлыг үнэлэх шалгуур үзүүлэлтийн хүрээнд тус хуулийн төслийн холбогдох зүйлийг хэрэгжүүлэх байгууллага болох Улсын Их Хурал, Засгийн газраас санал авсан бөгөөд төслийг Хууль тогтоомжийн тухай хууль, Хуулийн төсөл боловсруулах аргачлалд дурдсан шаардлагыг хангаж практикт хэрэгжих боломжтой байдлаар зөв, ойлгомжтой томъёолсон гэж дүгнэн төслийг бүхэлд нь дэмжсэн болно. 

Зардал тооцох гэсэн шалгуур үзүүлэлтийн хүрээнд Хууль тогтоомжийг хэрэгжүүлэхтэй холбогдон гарах зардлын тооцооны судалгаа хийх аргачлалын дагуу хийсэн зардлын тооцооны судалгааны үр дүнд Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийг хэрэгжүүлэхтэй холбогдон иргэн, хуулийн этгээд, холбогдох төрийн байгууллагад нэмэлт зардал гарахгүй, төсөвт дарамт учрахгүй нь тогтоогдов. Тус зардлын тооцоог хийхдээ олон улсын гэрээг батлах үйл ажиллагааг хуулийн дагуу хэрэгжүүлэхэд төрийн байгууллагад үүсэх зардлыг тооцсон болно. 
Зөвлөмж 
Олон улсын гэрээний тухай хуулийн шинэчилсэн найруулгын 8 дугаар зүйлийн 8.3 дахь хэсэг болон 35 дугаар зүйлд нэмэлт, өөрчлөлт оруулах,  1993 оны 12 дугаар сарын 28-нд батлагдсан Олон улсын гэрээний тухай хуулийг хүчингүй болгож хуулийн давхардлыг арилгах шаардлагатай байгаа нь судалгаагаар нотлогдов.
Тиймээс хуулийн зохицуулалтыг ойлгомжтой болгох зорилгоор шинэчилсэн найруулгын 8.3.1 дэх заалтыг 8.1.3 дахь заалт, Үндсэн хууль, Гаалийн тариф, гаалийн татварын тухай хууль, Нэмэгдсэн өртгийн албан татварын тухай хуульд нийцүүлэн хөнгөлөлт, чөлөөлөлт үзүүлэх татварын төрлийг төсөлд нарийвчлан томъёолж, төрийн байгууллагын эрх мэдлийн хуваарилалтыг тодорхой болгосон байна.  

Мөн Монгол Улсын Үндсэн хуулийн 25 дугаар зүйлийн 25.1.15 дахь заалтад “Улсын Их Хурал нь Засгийн газрын өргөн мэдүүлснээр Монгол Улсын олон улсын гэрээг соёрхон батлах, цуцлах” гэж, 38 дугаар зүйлийн 38.2.9 дэх заалтад “Засгийн газар нь Засгийн газар хоорондын гэрээ байгуулах, цуцлах” бүрэн эрхийг хэрэгжүүлэхээр заасан тул Олон улсын гэрээний тухай хуулийн шинэчилсэн найруулгын 35 дугаар зүйлийг бүхэлд нь өөрчлөн найруулснаар хууль зөрчин байгуулсан олон улсын гэрээг хүчингүй болгох, цуцлах шийдвэр гаргах эрх бүхий этгээд тодорхой болсон байна. 
Хуулийн төслийн үр нөлөөг “Хууль тогтоомжийн төслийн үр нөлөөг үнэлэх аргачлал”-ын дагуу үнэлэхэд Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төсөл нь үзэл баримтлалаар тавьсан зорилгодоо хүрэх, практикт хэрэгжих боломжтой байдлаар зөв, ойлгомжтой боловсруулагдсан байна. 

----------oOo----------

� Судалгааг Монгол Улсын Засгийн газрын 2016 оны 59 дүгээр тогтоолоор баталсан “Хууль тогтоомжийн төслийн үр, нөлөөг үнэлэх аргачлал”-ын дагуу боловсруулав. 


� БНМАУ-ын АИХТ-ийн 1985 оны 95 дугаартай зарлигаар баталсан “БНМАУ-ын Олон улсын гэрээ байгуулах, биелүүлэх, цуцлах журмын тухай хууль”


� Олон улсын гэрээний эрх зүйн тухай Венийн конвенц // “Төрийн мэдээлэл” эмхтгэлийн тусгай дугаар II боть


� В.Л.Толстых “Курс международного права”2009. 


� � HYPERLINK "http://www.pravo.by/webnpa/text.asp?RN=h10800421" �http://www.pravo.by/webnpa/text.asp?RN=h10800421� Закон о международных договорах Республики Беларусь /сүүлд үзсэн 2017.01.17/


� � HYPERLINK "https://www.constituteproject.org/constitution/Thailand_2014.pdf?lang=en" �https://www.constituteproject.org/constitution/Thailand_2014.pdf?lang=en� The Constitution of the Kingdom of the Thailand /сүүлд үзсэн 2017.01.13/


� � HYPERLINK "http://www.consultant.ru" �www.consultant.ru�  Федеральный Закон о Международных договорах Российской Федерации /сүүлд үзсэн 2017.01.16/


�� HYPERLINK "http://hrlibrary.umn.edu/research/Philippines/PHILIPPINE%20CONSTITUTION.pdf" �http://hrlibrary.umn.edu/research/Philippines/PHILIPPINE%20CONSTITUTION.pdf�  The 1987 Constitution of the Republic of the Philippines /сүүлд үзсэн 2017.01.17/


� � HYPERLINK "http://worldconstitutions.ru/" �http://worldconstitutions.ru/� Конституция Болгарии /сүүлд үзсэн 2017.01.17/


� � HYPERLINK "http://worldconstitutions.ru/" �http://worldconstitutions.ru/�  Конституция Франции/сүүлд үзсэн 2017.01.16/





� Олон улсын гэрээний эрх зүйн тухай Венийн конвенц, “Төрийн мэдээлэл” эмхтгэлийн тусгай дугаар II боть.

